
REPUBLIKA E SHQIPERISE

KUVENDI
Komisioni pér Ekonominé dhe Financat

Dokument parlamentar

RAPORT

PER PROJEKTLIGJIN “PER NJE SHTESE DHE NDRYSHIM NE LIGJIN
NR.155/2015, “PER LOJERAT E FATIT NE REPUBLIKEN E SHQIPERISE”,
TE NDRYSHUAR

Komisioni pér Ekonominé dhe Financat, né cilésiné e komisionit pérgjegjés, né
mbledhjen e datés 23 tetor 2018, shqyrtoi projektligjin “Pér njé shtesé dhe ndryshim né
ligjin nr.155/2015, “Pér lojérat ¢ fatit né Republikén e Shqipérisé”, t€ ndryshuar,
propozuar nga Késhilli i Ministrave né mbéshtetje té neneve 78, 83, pika 1 té Kushtetutés
sé Republikés té Shqipérisé dhe nenit 68, té Rregullores sé Kuvendit.

Né mbledhjen e Komisionit ishte i pranishém pér t’iu pérgjigjur pyetjeve t€ deputetéve
Ministri i Financave dhe Ekonomisé z.Arben Ahmetaj.

Né fund té vitit 2015, me nismé té geverisé, parlamenti miratoi njé ligj té ri pér lojérat e
fatit, i cili synonte reformimin e kuadrit ligjor né fushén e lojérave té fatit, rregullimin e
késaj industrie, duke pércaktuar rregulla té garta pér ushtrimin e kétij aktiviteti pér
mbrojtjen e qytetaréve, lojtaréve, pércaktimin e kufizimeve té qarta pér zhvillimin e kétij
aktiviteti, zgjerimin e fushés sé zbatimit té kétij ligji dhe té subjekte té tjera, veprimtaria
e té ciléve lidhet me lojérat e fatit, garantimin e shlyerjes sé detyrimeve kundrejt
institucioneve shtetérore népérmjet njé garancie bankare, ngritjen e njé sistemi gendror té
monitorimit online té subjekteve té lojérave té fatit, si dhe krijimin e njé skeme té re
taksimi pér subjektet e lojérave té fatit, sipas kategorive pérkatése. Pér aktorét e tregut gé
duhet té pérshtateshin me kushtet e reja gé dilnin nga ky ligj u la njé dispozité transitore
prej njé viti.

Né vitin 2016, népérmjet ligjit nr.140 u shfugizua pika 1 dhe u amenduan pikat 2 dhe 3,
té nenit 71, t& nevojshme pér zgjidhjen e problematikave gé ishin evidentuar né lidhje me
pérmbushjen e kérkesave té ligjit. Amendimet konsistonin né zgjatjen e afatit kohor pér
vlefshmériné e licensés pér ushtrim veprimtarisé sé kategorive “kazino elektronike” dhe
“bingo tradicionale” nga 31 dhjetori 2016 né 31 dhjetor 2018. Zgjatja e afatit ishte e



nevojshme duke pasur parasysh edhe vonesat e hasura né nxjerrjen e akteve nénligjore né
zbatim té ligjit.

Ndérsa, projektligji gé na propozohet sot nga Késhilli i Ministrave ka si géllim té tij
ndérprerjen e ushtrimit té aktivitetit pér kategorité e lojrave té fatit “Baste sportive” dhe
“Baste pér garat né pisté”, duke propozuar shtimin e njé pike té re né nenin 72 “Dispozita
kalimtare”, e cila pércakton qé kategorité e sipérpérmendura té ushtrojné aktivitetin e tyre
deri né datén 31 dhjetor 2018.

Situata aktuale né vendin toné tregon se lojrat e fatit dhe né vecanti kategorité e “Basteve
sportive” jané kthyer né njé formé popullore, lehtésisht e arritshme dhe e preferuar pér
argétim. Pérhapja e késaj industrie gé né fillim té viteve 90°, ka shkaktuar viktima ndaj
varésié, numri i té ciléve nga viti né vit éshté rritur ndjeshém dhe né vecanti pér
grupmoshat e adoleshentéve dhe té rinjve, duke e keqorientuar individin pér sigurimin e
jetés dhe nevojave té tij té pérditshme, pérmes aktiviteteve jo produktive. Pér veté kushtet
ekonomike té vendit toné dhe nivelin e varférisé, kjo ka ndikuar né mosangazhimin e
brezit té ri né shfrytézimin mé té miré té alternativave té punésimit né sektorin privat dhe
publik.

Sipas raportit t&€ Kontrollit t€ Larté t€ Shtetit “Mbi zbatimin e buxhetit t& shtetit pér vitin
2016 rezulton qé subjektet private gé kané shtuar me tepér borxhin pér periudhén Janar-
Dhjetor 2016 jané ndér to, edhe kompani ose biznese private qé operojné né fushén e
lojérave té fatit. Pér vitin 2017, referuar buletinit statistikor Nr.4 té KLSH-sé evidentohen
shkelje té disiplinés financiare né fushén e té ardhurave né Autoritetin e Mbikéqyrjes sé
Lojrave té Fatit né njé shumé té konsiderueshme financiare, prej 50,294,500 mijé lek.
KLSh-ja ka konstatuar gjithashtu gé informaliteti né sektorin e lojérave té fatit vazhdon
té mbetet i larté.

Té dhénat zyrtare nga institucionet e tatimeve dhe nga QKR, né vitin 2016, tregojné se
shqiptarét lané 15.5 miliardé leké né baste dhe kazino. Kjo shifér &shté mé e madhe se
1% e prodhimit kombétar, para té cilat ushgejné njé industri vesi qé ka shkatérruar dhe
vazhdon té shkatérrojé me mijéra familje. Né vitet 2015-2016, taksat e mbledhura nga
kompanité e kumarit rané me 16 pér gind duke zbritur né 4.52 miliardé leké.

Modeli i biznesit té késaj kategori loje nuk rezulton me vleré té shtuar pér shogériné, por
pérkundrazi zgjerimi i kétij aktiviteti né treg sjell rrezik potencial pér varférimin e
ekonomisé familjare dhe krijimin e dramave sociale.

Ndryshimi i propozuar népérmjet projektligjit éshté né linjé edhe me vendimet e Gjykatés
Europiane té té Drejtave té Njeriut, né té cilat éshté sanksionuar, qé geverité kombétare
lejohen ta kufizojné tregun e lojérave té fatit pér arsye té interesit publik dhe pér mbrojtjen
e konsumatorit, njé vendim i paprecedenté i Gjykatés Europiane né raport me tregun, por
né té miré té interesit publik dhe t& mbrojtjes nga kércénimi té veté sigurisé kombétare,
kur vjen puna gé kété aktivitet e merr né doré krimi i organizuar.



Gjithashtu, dispozitat e kétij projektligji jané né té njéjtén linjé me ndalimin ligjor té
parashikuar pér kazinoté elektronike dhe bingot tradicionale, té cilat kané té drejté té
ushtrojné aktivitetin e tyre deri mé 31 dhjetor 2018.

Gjaté diskutimeve né Komision u propozuan dhe u miratuan amendamente té tjera shtesé,
pérfshiré hyrjen né fuqgi menjéheré té projektligjit, mbas marrjes sé pélgimit nga
Presidenti i Republikés. Né rast se Presidenti nuk do té japé pélgimin atéheré projektligji
do té hyjé né fuqi 15 dité mbas botimit né Fletoren Zyrtare.

Duke gené se ndryshimi i propozuar pérmbush objektivave socialé té shtetit shqiptar dhe
duke vlerésuar se frenimi i kétij sektori té lojérave té fatit &shté njé prioritet kombétar me
géllim dekurajimin e aktivitetit té biznesit té késaj industrie, Komisioni e miratoi
projektligjin me votat pro té té gjithé anétaréve té pranishém né mbledhje, sipas variantit
integral gé i bashkélidhet raportit.

RELATOR KRYETAR

Ervin BUSHATI Erjon BRACE

REPUBLIKA E SHQIPERISE

KUVENDI

PROJEKTLIGJ
Nr. /2018

PER
DISA SHTESE DHE NDRYSHIME NE LIGJIN NR.155/2015,
“PER LOJERAT E FATIT NE REPUBLIKEN E SHQIPERISE”,
TE NDRYSHUAR

Né mbéshtetje t& neneve 78 dhe 83, pika 1, té Kushtetutés, me propozimin e Késhillit té
Ministrave, Kuvendi i Republikés sé Shqipérisé

VENDOSI:
Né ligjin nr. 155/2015, “Pér lojérat e fatit n€ Republikén e Shqipérisé”, t€ ndryshuar,
béhen shtesat dhe ndryshimet, si mé poshté vijon:

Neni 1
Pérpara nenit 1, shtohet njé nen i ri me kété pérmbajtje:

“Neni 1
Pérgjegjésia e shtetit

“Organizimi, zhvillimi dhe ndérmjetésimi i lojérave t€ fatit, basteve sportive dhe llotarisé
&shté pérgjegjési e shtetit.”

Neni 2
Neni 1 numértohet neni 1/1.



Neni 3

Pas nenit 2, shtohet neni 2/1 me kété pérmbajtje:

“Neni 2/1
Objektivat e ligjit

Ky ligj ka dhe kéto objektiva:

1. Parandalimin e varésisé ndaj lojérave té fatit, basteve dhe krijimin e kushteve té
pérshtatshme pér njé lufté efektive kundér késaj varésie.

2. Kontrollin e késaj varésie né kanale té kufizuara, mbrojtura dhe supervizuara té
lojérave té fatit, pér t& mos lejuar zhvillimin dhe pérhapjen e tyre né ményré té
paligjshme né tregun e zi.

Kundérveprimin pér té siguruar té rinjté dhe lojtarét.

4. Sigurimin gé lojérat e fatit té kryhen né pérputhje me dispozitat e kétij ligji dhe lojtarét
té jené té mbrojtur ndaj praktikave mashtruese té cilat lidhen me krimin.

5. Té parandalojé kércenimet pér integritetin e konkurrencés sportive népérmjet
verifikimit té veprimtarisé sé fiksimit té rezultateve sportive

Pér té arritur kéto géllime jané véné né dispozicion masa té ndryshme kufizuese, ndaj
aktivetitetit té lojérave fatit té varésisé, mashtrimit, manipulimit, kriminalitetit.

Neni 4

Né nenin 9, pikat 6 dhe 7 ndryshohen sipas pérmbajtjes sé méposhtme:

“6. Ndalohen reklamat audiovizive pér bastet sportive gjaté transmetimit té aktiviteteve
sportive kombétare dhe ndérkombétare.

7. Ndalohet publiciteti né mediat e shkruara, né shtypin sportiv dhe né faget sportive té
mediave té tjera. Buletinet informativ té organizatoréve nuk pérbéjné publicitet.”

Neni 5

Né nenin 57, béhet shtesa dhe ndryshimi, si mé poshté vijon:
1. Titulli i nenit béhet “Bashképunimi me strukturat ¢ tjera shtetérore”.
2. Pas pikés 5, shtohet pika 6 me kété pérmbajtje:
“6. Né rastet e konstatimit té shkeljeve sipas dispozitave ndaluese té kétij ligji, me

kérkesé té ministrisé pérgjegjése pér financat, institucionet shtetérore pérkatése,
marrin masat € nevojshme pér zbatimin e dispozitave té tij”.



Neni 6

Né nenin 71, béhen shtesat dhe ndryshimet si mé poshté:

1. Pas pikés 2 shtohen pika 2/1 dhe pika 2/2, me kété pérmbajtje:

“2/1. Organizatorét e kategorive “baste sportive”, “baste pér garat né pisté” dhe “lojérat
elektronike né distancé” nga shoqéri vendase apo té huaja, do té ushtrojné aktivitetin e
tyre deri né datén 31 dhjetor 2018.

Ndalohen té gjitha aplikimet pér pajisjesn me licencé pér kategorité e sipércituara. Té
gjitha aplikimet né proces shqyrtimi, ndérpriten.

2/2. Pas datés 31 dhjetor 2018, asnjé shogéri nuk mund té vendosé apo té ofrojé lojéra
fati, sipas konceptit/funksionimit t& VLT-s€, pérvec kategorive “kazino” dhe “resort

kazino”.

2. Né pikén 3, pércaktimi “té kategorive” zévendésohet me “t€ kategoris€”, ndérsa
pércaktimet “basteve sportive” dhe “baste pér garat né pisté” higen.

Neni 7

Ky ligj hyn menjéheré dhe botohet né “Fletoren Zyrtare”.

